
In Engiadina:
Samedan ho üna terza scoulina chi vain mneda da giunfra

Beatrice Parpan e Puntraschigna üna seguonda suot la direcziun da

giunfra Ursina Cabalzar. Sent ho uossa eir üna scoulina sur an cun
duonna Lina Horber.

Preparativs

Eir l'an scuors ho purto bgera lavur cun preparer il cuors d'ün an.

Tuot nossas forzas sun oz ingaschedas cun preparativs e damaun cun
der uras a las scolaras. Che furtüna d'avair tuot ils locals vulieus in
Chesa Rumauntscha!

Gratulaziuns

Giunfra Anna Capadrutt Dalegn/Preaz e duonna Tregna Fümber-
ger, Calantgil haun accumplieu lur 25evel an scoulina. Nus gratulains
ed ingrazchains per lur grandas prestaziuns.

Per glivrer ün cordiel grazcha fich a tuot nossas mussadras chi

lavuran di per di per nossa favella. Ma eir a nossas magistras ed a

sgr. Hendri Spescha per sieu sustegn cun der uras in scoula e cun sia

grand'incletta per las scoulinas saja ingrazcho cordielmaing.

L'inspectura: Angelina Secchi

II teater

Sil camp dil teater romontsch ein nossas speronzas e nos giavischs
per igl onn da rapport buca secumpleni diltut. Ulteriurs auters
Pensums han impediu nus da sededicar da rudien a quella ton impurtonta

damonda. Ensemen cun la Societad pil teater populär svizzer
vegnin nus denton segir ad anflar per igl onn proxim ina via ed ina

migliur dalla situaziun.

Publicaziuns dalla LR 1969

Cudischets OSL e LR, ediziun cumineivla dall'Ovra svizra da
lectura per la giuventetgna e dalla LR:

Nr. 1068 Dani, tias nuorsas da Gion Deplazes, sursilvan.
Nr. 1069 La veglia dalla Cafuglia da Casper Seeli,

sursilvan.

Nr. 1070 Scolars scrivan, carnet interromontsch screts da
scolaras e scolars.

Nr. 1071 II vair agnè da Betlehem da Erika Schubiger/
Duri Gaudenz, ladin.

Nr. 553/1 La tgora da Maschal Curdegn da Alphons
Daudet/Franzestg Schmid, surmiran, 2. ediziun.

En ediziun dalla LR:
Maurus e Madieina da Alois Carigiet, versiun ladina e

sursilvana da Cla Biert e Hendri Spescha.
Via e velo per Plasch e Flurina, entruidament da

traffic da Duri Capaul / J. C. Arquint / Alexi Decurtins, ladin e
sursilvan.

Ensemen cun l'Uniun dals Grischs:

Fain manu, istorgias per uffants da Cla Biert.
En connex cun las ediziuns lessen nus exprimer nies sincer e re-

sentiu engraziament alla PRO HELVETIA ed alla Cuminonza da
lavur grischuna per il bien cudisch per lur susteniment generus. A
nos auturs, scribents e translaturs in grond Dieus paghi per lur lavur.

Publicaziuns sustenidas

Pass ainten la neiv, patratgs an rema da Gion Peder
Thöni, ediziun digl autur.

Die Germanisierung von Bonaduz in geschichtlicher
und sprachlicher Schau da Pieder Cavigelli. Casa

editura Huber, Frauenfeld.

Periodicas dalla LR

II Giuven Grischun, fegliet meinsil per la giuventetgna
romontscha grischuna. Cumpara en tuts idioms sis gadas düront il
temps da scola. Redacziun: Clau Derungs, Razên. Collaboraturs:
Nicolaus Caduff, Degen; Angelo Tscharner, Giuvaulta; M. A. Schaniel,
Tinizong; Rico Falett, Lavin. 5. annada.

La Pünt, fegliet per la Sutselva. Redigius da Stiafen Loringett,
Cuera. Cumpara mintga meins. XVIII. annada.

La scoleta, fegliet per la Cuminanza Mussadras Rumantschas
(CMR) en tuts idioms. Redacziun: Angelina Secchi. 20avla annada.

